BOTILEN APAINKETA KOLORE EZBERDINETAKO
GATZAZ BALIATURIK

Beharrezko materiala: '

e Tapadun kristalezko edo Xy\
plastikozko botila bat / , ;
e Gatza /

o Kolore ezberdinetako A
klarionak o

e Folioak

e Zeloa

e Goilara bat

Lehendabizi, kristalezko botila apaintzeko behar dugun guztia prestatuko dugu:

1. Kristalezko botilara gatza modu errezagoan sartzeko, paperezko inbutu bat
eraikiko dugu, folio bat kiribildu ondoren zelo zati bat itsatsita.

2. Folioak era ordenatuan eta dagokion koloreko klarionarekin mahai baten
gafiean jarri ondoren, gatza isuriko dugu paper gainera. Kontuan izan behar
dugu, batetik, bakoitzak beharko duen folio kopurua norberak dituen kolore
desberdinetako klariona kopuruak ezarriko duela, hau da, 5 kolore desberdin
baditugu, 5 paper beharko ditugu; eta bestetik, beharrezko gatz kantitatea

botilaren tamainaren araberakoa izango dela.

Ondoren, folio bakoitzean isuritako gatza margotzen hasiko gara klarionez baliatuz.
Horretarako, klariona dagokion folioko gatz multzoaren gainean jarri eta mahaiaren
kontra indarra eginez, alde bietarako mugimenduak egingo ditugu paper gainean
dagoen gatz guztiak kolorea hartu duela ziurtatu arte. Oso garrantzitsua da folio
ezberdinetan dugun gatza ez nahastea; izan ere, koloreak nahastuko lirateke eta hori

da saihestu nahi duguna hain zuzen.



Azalduriko prozedura jarraituz jada gatz
guztia  koloreztatu  dugunean, Dbotila

apaintzen has gaitezke:

e Inbutua botilaren muturrean sartuko
dugu.

e Goilararekin nahi dugun gatz kolore
eta kantitatea hartuko dugu.

¢ Inbutua esku batekin eutsiz goilara inbutuan ustuko dugu. Kontuan eduki behar
dugu inbutu-muturraren orientazioak gatza non eroriko den erabakiko duela, eta
beraz, norberak nahi duen bezala kokatuko du gustoko diseinua eta formak

lortzeko.




Prozedura berdina botila guztia bete arte
errepikatuko dugu. Oso garrantzitsua da botila
ahalik eta gehien edo tapoia iristen den arte

betetzea; izan ere, gatzak mugitzeko tokia

edukiko balu, nahasteko arriskua egongo

litzatete, ondorioz norberak eginiko irudia

desitxuratuz.




